
dralrele si tukilrilri

ikai ki kiasumali ki culua ka kaladrangedranga, ku ladradralrele
tuatamiyaiyaneana kisamulamula tuatuma, luadhana ki mialrealre pacunu
ngidrakale pathagili tuatuma, kadrua ku taisadrasadraa. ai ku tukilrilri
luadhana, cilricilri, cici, cici amiamiya senasenai, ngikamiyaiya kadrua ku
nitumatumana ki vaivai, ki vaivai.

ki ininiinunga yakai ku lakanea, kai Iregelrege si ububula pasaelre,
yacengecenge ngipaipai kai labengelrai, amani ku patengatenga ka
matiakihagai ka kaladrangedranga! ku tukilrilri pangukai ki takisamula
tuatuma ki ladralrele yakai ku takasamalia. kunumi ka talrailragili ka
ladralrele, anu pahamuhunga kisamula tuatuma? laisadrana ku edreka ka
zikange, ngialrau nakua seasenai kai mathahihi? ai, ku ladralrele kadrua ka
puathengete, kiasamulamula ku aunganelini kai apiisadra si 1yaikai,
“ yakaimadu ki kaladrangedranga suahubu pudringai ku lakanea, padulru ku
akanea ki kalakecelra!” kadrua ku muakivala ku zikange ku ahakaiyanenai
seasenail kivaevange! ku tukilrilri sa kiyainiya ki ladralrele, lakai
apikauhivanga. ai! asikaitakukulrungana, asikidremedremenga puadaili ku

kadrua ka muatakelaneana ka aunga laiya si davace!

kuadra matiakihagai ka kaladrangedranga ngyalribatenga, mialri
ngilribatenga ku kalamuhuhua ki biya, wakelenga ku kalakecelra, kainganai
ku singidradradha ka saseveha, tualai subelebelenge ku myaki kulucu ka
pasabu. ku hiladha ki tukilrilri maulrau ku natangimiyaneini, salraelre ku
pasabu ki daedae kadrua ku natikianenga ku akanea ku amakakidringadha.
anangialraunganaku ki ladradralrele, kisamula suahubu ku akanea sa
kaladrangedranga laiyaiyanga ngitatasiwlriwlri ku tukilrilri, kiasanu
tububungunga ki saubaibaisi, kadruanga ka wadulru pudrapale!

ku kiasamula tuatuma ka ladralrele, adrava lu kela ku kalakecelra
kadrua ku taupakaiya. wahubu ku makalra ku lakanea, wadahepe ku maculu
ka dane. ku tukilrilri sakidringai ku dane ki ladralrele, yacengecenge
kihahahagai kalringulu kuanekane! talrailragili ka ladralrele, lapuakanaili
pakabekele, aipadalrunganaku sipacai ngualai ki silrava! kaisu amani kuadra
waseaseasenai ki kaladrangedranga ka tukilrilri? asiudududulri ikai kai
kalakecelra naiiyaiya musua! niama kuanea, lumudringaisu lasenainga
pakilalalra naiya eene? icucubungu ki sulrapela pasudalru iniya ka

ladralrele, ku tukilrilri masasilrese ku sakiahagaiini sakiaseaseneini.

